
AP14869443 «Ватикан материалдары мен Батыстың 

тарихи-мұрағат деректері бойынша Еуразияның түркі 

әлемі (V-XIVғғ. )»  

Жоба өзектілігі 

 

Ватиканда, Еуропаның кітапханаларында, 

мұрағаттарында және кітап қоймаларында сақталған 

латын, грек және ерте герман, скандинав тілдеріндегі 

түркілер мен Қазақстанның ерте тарихына қатысты ең 

сирек жазба тарихи деректер ғылыми айналымға 

енгізіледі. Мұнда папалық хаттар, шежірелер, сол 

жылдардағы куәгерлер мен саяхатшылардың 

айғақтары, сақтардан, ғұндардан, оның ішінде авар 

мен түрік қағанаттарынан, Дешті Қыпшаққа, Алтын 

Ордаға дейінгі, әлемдік тарихтың аласапыран 

кезеңіндегі халықаралық қатынастардың сипаты 

туралы түркі әлемінің тарихына жарық түсіретін 

жәдігерлер ерекше орын алады. Ватиканның ғылыми 

қорлары мен мұражайларындағы, сондай-ақ әлемдегі 

басты католиктік шіркеуі – Әулие Петр 

ғибадатханасының интерьерінің материалдарындағы 

бірегей құжаттар мен материалдар ерекше 

құндылыққа ие. Мұнда сирек кездесетін тарихи 

дереккөздер мен көне және қазіргі тілдердегі 

әдебиеттерге сүйене отырып, Шығыс пен Батыстың 

өзара әрекеттесуінің сан қырлы жолдары зерттелмек.  

Жоба мақсаты 

 

Қазақ мемлекеттілігінің тарихын дүниежүзілік тарих 

контекстінде латын, грек, ерте герман тілдеріндегі 

жаңа, бұрын беймәлім мұрағат деректеріне, сондай-ақ 

басқа да сабақтас ғылымдарға сүйене отырып зерттеу. 

Жоба міндеттері - Шетелдік ғылыми іссапарларда анықталған 

жаңа батыс еуропалық деректер, мұрағат 

материалдары, артефактілер мен карталар негізінде 

Халықтардың ұлы қоныс аудару дәуірінің тарихы мен 

мәдениеті мәселелерін зерттеу; 

- Түркі әлемі мен Еуропаның өзара әсерін; түркі 

халықтарының, ең алдымен Қазақстанның этникалық, 

саяси, әлеуметтік-экономикалық, мәдени тарихының 

мәселелерін, түркі өркениетінің пайда болуы мен 

дамуынан бастап олардың рухани-тарихи 

біртұтастығының алғышарттарын көне герман, латын 

тілдеріндегі жаңа, бұрын жарияланбаған деректерді 

және қазіргі шет тілдеріндегі жаңа әдебиеттерді 

анықтау негізінде зерттеу; 

- Алтын Орда бойынша, археология, этнология, 

лингвистика және басқа да пәнаралық зерттеулермен 

қатар, Батыс пен Шығыстың бірегей жазба деректерін, 

сонымен қатар Ватикандағы латын тіліндегі 

манускрипттерді зерделеу. Алтын Орданың 

ерекшеліктерін проблемалық тұрғыдан зерттеу, ішкі 

және сыртқы саясатына талдау жасау. 

 



Күтілетін және қол жеткізілген 

нәтижелер 

Тікелей нәтижелер: 

- Батыс Еуропаның жаңа дереккөздеріне, 

мұрағаттық материалдарға, шетелдік іссапарларда 

анықталған жәдігерлер мен карталарға сүйене отырып, 

халықтардың ұлы қоныс аудару дәуіріндегі 

материалдар жүйеленіп, талданады. Қазақ даласының 

территориясын ежелгі дәуірден кейінгі орта 

ғасырларға дейін мекендеген халықтардың этникалық 

тарихы мен этногенезі туралы деректерді ғылыми 

айналымға енгізу; 

- Халықтардың ұлы қоныс аудару дәуіріндегі 

мәдени-тарихи үдерістер, ғұндардан ежелгі түріктер 

мен қазақтарға дейінгі көне мәдениеттердің, 

мемлекеттер мен ұлыстардың сабақтастығы 

зерттеледі. Түркі әлемі мен Еуропаның өзара ықпалы 

зерттеледі; 

- Ежелгі кезеңде қазақ даласы аумағында 

мемлекеттердің пайда болуының алғышарттары мен 

жағдайлары талданады. Мемлекет құрушы халықтың 

қалыптасу кезеңдері мен ерекшеліктері айқындалды; 

- Жаңа жазба дереккөздер, соның ішінде 

археология, этнология, лингвистика және басқа да 

сабақтас ғылымдардың деректерін пайдалана отырып, 

латын тіліндегі Ватикан қолжазбаларына сүйене 

отырып, Алтын Орданың көршілес Еуропа және Азия 

елдерімен өзара әрекеттестігі зерттелетін болады. 

Алтын Орданың Қазақстан тарихындағы, Еуразия 

мемлекеттері мен өркениеттер жүйесіндегі орны және 

әлемдік мәдениет қазынасына қосқан үлесі 

қарастырылады. 

Зерттеу нәтижелері қорытынды кешенді есеп 

түрінде ұсынылады, Web of Science базасының Social 

Science Citation Index, Arts and Humanities Citation 

Index және (немесе) Russian Science Citation Index 

индекстелетін және (немесе) Scopus базасында 

citescore бойынша кемінде 35 (отыз бес) процентилі 

бар рецензияланатын ғылыми басылымда кемінде 2 

(екі)мақала немесе шолу жарық көреді; 

рецензияланатын шетелдік және (немесе) отандық 

басылымдарда (КОКСОН ұсынған) кемінде 7 (жеті) 

мақала және (немесе)шолу, монография, оқу 

құралдары жарияланады. Ғылыми жетістіктермен 

алмасу, жас кадрларды даярлау және жастарды 

ғылыми-зерттеу қызметіне тарту мақсатында шетелдік 

зерттеушілерді тарта отырып, халықаралық дөңгелек 

үстел, семинарлар өткізілетін болады. 

Ғылыми әсері: Еуразия даласындағы тарихи 

процестерді, ежелгі дәуірден бастап, ғұндар, түркі 

тайпалары мен Алтын Орданың әлем тарихындағы 

орны мен рөлін көрсете отырып, жаңа деректер 

(латын, ежелгі грек, ежелгі герман, скандинавия) және 

қазіргі пәнаралық ізденістер негізінде зерттеу. 



Әлеуметтік әсері: Бұл әсер біздің еліміздің 

көпғасырлық тарихы туралы бірегей білімді 

туындыларды кең аудиторияның қабылдауына 

дайындау арқылы қалың жұртшылыққа жеткізуден 

тұруы тиіс. 

Зерттеу нәтижесінде «Modern directiions and 

movements in science», «Science and practice: 

implementation to modern society» атты Халықаралық 

конференциялар материалдарында, ҒЖБССҚК 

ұсынған отандық басылымдарда мақалалар 

жарияланды. «Жошы-Қыпшақ ұлысының мәдениеті» 

атты оқу құралы аяқталды, жарыққа шықты. Деректік 

материалдарды іздеу және аналитикалық жұмыстар 

жүргізу мақсатында Италияның Ла Сапиенца 

университетінің орталық кітапханасында, Орта 

ғасырлар тарихы бөлімінің кітапханасында ғылыми 

ізденіс жұмыстары жүргізілді.  Италияның ұлттық 

кітапханасының электронды бөлімінен материалдар 

алынды. Мұнда арнайы кітапхана материалдарынан 

тыс, ғылыми журналдардың электронды нұсқалары да 

жинақталды. Итальян, ағылшын, француз тілдерінде 

жазылған материалдардың көшірмелері алынды. 

Ғылыми құндылығы жоғары болған кітаптар мен 

журналдардың РDF Аdobe Reader текстік көшірмелері 

жасалды. Сонымен қатар, Ла Сапиенца университеті 

кітапханасы мен Италия Ұлттық кітапханасының 

ғылыми материалдарын жинақтаудың нәтижесінде 

және басқа да құнды батыс деректері негізінде Алтын 

Орданың саяси тарихының негізгі аспектілеріне 

сараптама жасалды. 

Зерттеу тобы мүшелерінің аты-

жөні, идентификаторлары 

(Scopus Author ID, Researcher 

ID, ORCID, бар болса) және 

сәйкес профильдерге 

сілтемелер 

